
Sermon  

Kxf. Dr. Numlaajtsheb Yaaj 

 

“Txawj Ua Lub Neej” 

 

Twelfth Sunday after Pentecost 

Our Savior Lutheran Church – Lansing, MI 

8-11-2024 
 

     

Thov txoj koobhmoov txojkev hlub thiab txojkev haumxeeb pub rau nej sawvdaws los ntawm Vajtswv uas yog peb 

Leejtxiv uas yog peb tus Cawmseej Tswv Yexus Khetos. Asmees. 

 

Efexaus 4:23-24, “ to be made new in the attitude of your minds;  and to put on the new self, created to be like God in true 

righteousness and holiness – Nej yuavtsum hloov dua lub siab tshiab. Nej yuavtsum muab lub siab tshiab los coj. Lub siab 

tshiab ntawd Vajtswv tsim zoo li Vajtswv tus yamntxwv ntawm txojkev ncajncees thiab dawbhuv.” Nov yog Vajtswv 

Txojlus. (Cross-reference – Loos 6:4; 7:6; 12:2; 13:14, Kaulauxais 3:10, 12, Chivkeeb 1:26-27; 5:1, Lukas 1:75, 2 

Kauleethaus 5:17, Kalatias 6:15, Efexaus 2:10, 2 Petus 1:4) 

 

Illustration “Tsaus Ntujnti” (Show snow blizzard) 

 

Lub “winter – caij ntuj no” thaum tavsu thaum lub hnub poob zuj zus.  “Blizzard – Huabcua hlob 

ntuj no los hlob heev” los rau cheebtsam Minnesota. Muaj ibtus tixvneej tawm mus tu nws tej 

khoom sab nraud ze nws lub tsev. Thaum nws pib mus tu, cov “snow storm – Huabcua tes los 

hlob heev.” Nws kuj nyob tsis deb ntawm nws lub tsev tiamsis thaum nws pib rov mus tsev nws 

cia li tsis paub tias xyov nws lub tsev nyob rau qhov twg lawm. Tau ob peb feeb xwb nws cia li 

poob zoo lawm. Thaum no nws pib tig nrhiav saib nws lub tsev nyob rau qhov twg. Tej cua los 

hlob, tes lo los, ua rau lub ntuj tsaus nti nws cia li feeb tsis meej tias nws nyob rau qhovtwg. Nws 

los ze rau ntawm nws lub tsev ntau zaug tiamsis nws tsis pom nws lub tsev li. Nws hla nws qhov 

 

chaw nres tsheb mus rau ntawm nws lub tsev tso khoom, tiamsis vim cov tes los hlob dhau heev lawm ua rau nws tsis 

pom xyov yuav mus qhovtwg.  (Show dead men in snow) 

  

Nws tus pojniam nyob hauv tsev nyob ze ntawm sab qhov rooj tos ntsoov saib nws puas hnov 

nws tus txiv lub suab kotaws los txog tsev. Nws muab ib lub teeb los taws ntawm qhov rais cia 

thiab xav haistias nws tus txiv yuav pom lub teb ntawd ces nws yuav pom kev los tsev. Tiamsis 

thaum txog thaum sawv ntxov, lawv mus nrhiav tau tus txivneej no lub cev faus nyob ntawm cov 

tes. Nws tuag rau txojkev tsaus ntuj nti ua tsis pom kev los tsev. Txojkev uas tuag zoo li no tsis 

zoo li ua rau tibneeg tsis totaub kiag li. (Show living in Darkness) 

 

Tiamsis peb ua neej nyob, peb ua lub neej nyob tsaus ntuj nti. Tibneeg coob leej ntau tus ua neej 

nyob tsaus ntuj nti rau txojkev txhaum tag ib qhov kev txhaum tuaj. Tsis paub yam zoo, quav tej 

yeeb tej tshuaj, thiab poob zoo mus rau txojkev ua tsis paub yuav ua lub neej kom zoo li lawm. 

Yog li ntawd, tus Thwjtim Paulus thiaj li hais nyob rau ntawm Tsabntawv hnubno tias muaj ib 

txhia tibneeg ua neej nyob tsaus ntuj nti tsis yog ua lub neej tshiab rau txojkev tshiab. Nws thiaj li 

qhia tias, “to be made new in the attitude of your minds; and to put on the new self, created to be 

like God in true righteousness and holiness – Nej yuavtsum hloov dua lub siab tshiab. Nej  

 

yuavtsum muab lub siab tshiab los coj. Lub siab tshiab ntawd Vajtswv tsim zoo li Vajtswv tus yamntxwv ntawm txojkev 

ncajncees thiab dawbhuv.”  (Efexaus 4:23-24). Yog peb yuav paub Vajtswv ces yog peb txawj ua peb lub neej tshiab rau 

ntawm Vajtswv. 

I. Tus Thwjtim Paulus qhia kom peb txawj ua lub neej. (Show letter to the Ephesians) 

 

Thaum nws qhia rau cov tibneeg nyob rau Efexaus tias lawv ua nlub neej nyob tsaus ntuj 

nti, yog ua neej raug cais ntawm Vajtswv lawm. Cov tibneeg no tsis paub qhov zoo thiab 

qhov phem lawm. Tus Thwjtim Paulus thiaj li pom tias cov tibneeg nyob rau Efexaus coj 

kev tsis ncajncees rau yam uas lawv tau mus ua kev phem ua tsis zoo nws txhawj txog 

lawv txojkev cawmdim ntawm sab ntsujplig, nws thiaj li sau tsabntawv mus txhawb kom 

lawv yuavtsum txawj ua lub neej tshiab, hloov dua lub siab tshiab uas yog ua lub neej 

ncajncees thiab dawbhuv rau ntawm Vajtswv. Tej zaum nej ib txhia yuav haistias “Tus 

Thwjtim Paulus tau hais tshaj zog lawm. Nws yuavtsum ua siab ntev thiab pom tias nyias 

 

nyiam ua nyias lub neej xws li nyias pom. Tiamsis Tus Thwjtim Paulus tau hais li ntawd los vim nws mus tshaj 

Txojmoozoo thoob plaws cheebtsam Mediterranean thiab nws pom kiag ntawm nws ob lub qhov muag tias 

tibneeg no ua phem yog ua kev txhaum nyob tsaus ntuj nti rau tibneeg lub neej. (Show Aphrodite) 

 

Thaum Tus Thwjtim Paulus pib tau Pawgntseeg nyob rau lub nroog Kauleethaus, 

lub nroog no muaj cov tuamtsev uas pe dab pe mlom. Muaj ib lub tuamtsev uas 

yog cov tibneeg Kilis tus tswv hu “Aphrodite - tus tswv ntawm kev hlub, kev zoo 

nkauj thiab kev huamvam los ntawm kev pub muaj tau menyuam.” Muaj ib zaug 

lub tuamtsev uas lawv cov tibneeg no tuaj pehawm muaj li 1000 tus niam ntiav 

muag lawv lub cev rau cov qhua tuaj mus pehawm lawv tus dab tus mlom ntawd. 

Feem ntaus nyob rau lub nroog Kauleethaus yog ua kev nkauj kev nraug pe dab 

pe mlom. Lub zos no thiaj li tau lub npe hu tias “Immoral - Tsis ncajncees losyog 

tsi dawbhuv.”    

 

Tus Thwjtim Paulus tau ua neej nyob rau tiam uas Loos tus vajntxwv hu ua Nero. Nyob hauv qab vajntxwv Nero 

tswjhwm, Tus Thwjtim Paulus thiaj li raug txiav cej dab vim Nero yog ib tus tibneeg uas vwm ntsuav. Nws muab 

cov ntseeg tsimtxom xws li muab cov ntseeg hlawv kub nyiab thaum tsaus ntuj kom cig ua teeb taws nws tej 

Garden – vaj” kom pomkev thaum tsau ntuj. (Show Eph. 4:18-19) 

 

Tus Thwjtim Paulus thiaj li sau ntawm Efexaus tias “They are darkened in their 

understanding and separated from the life of God because of the ignorance that is 

in them due to the hardening of their hearts. Having lost all sensitivity,they have 

given themselves over to sensuality so as to indulge in every kind of impurity, 

and they are full of greed – Lawv ua lub neej tsau ntujnti rau lawv txojkev totaub 

thiab lawv raug cai lub neej ntawm Vajtswv vim lawv tej siab tawv nruj nthi.  

Vim lawv poob rau txojkev feeb tsis meej, lawv muab lawv tus kheej raug txojkev 

ua phem ua qias thiab muaj kev ntshaw lwmtus.” (Efexaus 4:18-19). 

 

Vim li no Tus Thwjtim Paulus thiaj li sau qhia haistias tibneeg muab phem ua “zoo” thiab muab qhov zoo ua 

“phem” lawm.  Lawv txojkev xav tsis meej pem lawm. Ntawm lawv sab ntsujplig nyob tsau ntuj nti tsis totaub 

tias yuav ua lub neej kom haum Vajtswv dejsiab. Lawv ua siab tawv qhawv tsis mloog lus thiab tsis nco txog 

Vajtswv txojkev hlub li.  

 

II. Tiam tamsimno tibneeg puas tseem ua neej nyob tsauntuj nti tsis txawj ua lub neej lawv li Vajtswv txojkev?  

(Show the Washington Post and Mao Tsetung) 

 

Yav tag los muaj ib daim ntawv xovtxwm nyob rau ntawm 

Washington Post Newspaper qhia txog suav tus nom Mao 

Tsetung. Thaum nws pib sawv los kav haiv tibneeg suav, kev 

kub ntxhov tsim teebmeem rau haiv tibneeg suav tuag li 80 lab  

tus tibneeg. Nov yog nws pib lub tswvyim lo mus “cleanse – ntxuav” uas yog los tawmtsam cov ntseeg Vajtswv.  

(Show the Washington Times and National Endowment for the Arts) 

 

Muaj dua ib lub sau ntawv xovxwm hu ua Washington Time 

Newspaper qhia txog tias cov ko duab sponsor lo ntawm the 

National Endowment for the Arts. Cov xovxwm sau li no, “Hais 

txog cov tibneeg uas mob AIDs, HIV positive tus artist Ron 

Athey muab ib cov koob los chob nws lub cev thiab muab nws 

cov nqaij ntawm ib tug mob AID nraub qaum hlai tej daim tej 

daim ua ib cov duab.   

 

Ron no muab ib cov ntawv coj los so tus txivneej no cov ntshav tas ces nws muab dai rau ntawm ib cov luag ziab 

khaub ncaw thiab muab cev hla saum cov tibneeg tuaj saib ntawd ibsab rau ibsab. Cov tibneeg tuaj xyua ntawd 

ceeb thiab ua rau lawv ntshai, nyias tau nyias sawv txav kom cov ntshav ntawd tsis txhob nrug rau lawv. Nej sim 

saib tej no yog sponsored los ntawm lub non-profit organization. Tibneeg cia li tsis nco thiab paub qhov yog thiab 

tsis yog lawm. Tibneeg ua lub neej nyob tsaus ntuj nti, tsis dawbhuv, tsis mloog lus, ua kev phem thiab raug cais 

ntawm Vajtswv lawm. (Show Paul letter to Ephesians) 

 

Yog ua lub neej zoo li no zoo los tsis zoo? Lub ntiajteb ho haistias “YES!” “If it feels 

good, do it! – Zoo! yog nws ua rau koj zoo siab, cia li ua!” Lub ntiajteb no ntshaw kev 

plees kev yig, kev tsis dawbhuv, nrog rau kev phem. Nws ua tag los yeej tsis txaus nws li. 

Tiamsis Vajtswv txojlus sau haistias “That, however, is not the way of life you learned – 

Yam ntawd, txawm li cas los tsis yog lub neej uas koj kawm.” (Efexaus 4:20). Tus 

Thwjtim Paulus qhia peb tias nws muaj dua ib txojkev, txojkev ua zoo tshaj qhov no, 

txojkev uas ua li Yexus txoj.  Lolus haistias “Yam ntawd, txawm li cas los tsis yog lub 

neej uas koj kawm.” Qhov no txhais tau tias Yexus muaj yam zoo tshaj rau koj kom koj 

txawj ua koj lub neej kom zoo rau ntawm Vajtswv.   (Show Holy Baptism) 

 

Vajtswv yeej muaj cai rau txim rau peb txhuatus tiamsis nws tsis rau txim, nws 

muab peb tig rov los sib raug zoo nrog Nws, vim nws tsis suav los cim txog peb 

tej kev txhaum lawm. Yog li ntawm thaum Dr. Martin Luther sau rau phau ntawv 

qhia kev ntseeg me tias, “Tus Adas qub nyob hauv peb niajhnub tu siab thiab 

leestxim rau hauv dej tuag nrog txhuayam kev txhaum thiab lub siab xav phem, 

thiab haistias tus tibneeg tshiab niajhnub tawm tuaj thiab sawv ua neej rau 

ntawm Vajtswv ntawm txojkev ncajncees thiab dawbhuv mus tag ibtxhis.” (LSC – 

Baptism). Qhov nov thiaj li ua rau peb txawj ua lub neej ncajncees thiab 

dawbhuv rau ntawm Vajtswv los ntawm peb txojkev ntseeg los ntawm peb txoj 

kevcai ntxuav.  

 

Yog peb yuav txawj ua neej, peb yuavtsum ua lub neej li Tswv Yexus Khetos. Tus Thwjtim Paulus thiaj li sau 

haistias “to be made new in the attitude of your minds; and to put on the new self, created to be like God in true 

righteousness and holiness – Nej yuavtsum hloov dua lub siab tshiab. Nej yuavtsum muab lub siab tshiab los coj. 

Lub siab tshiab ntawd Vajtswv tsim zoo li Vajtswv tus yamntxwv ntawm txojkev ncajncees thiab dawbhuv.”  

(Efexaus 4:23-24). (Show a new heart)  

 

Tsis yog peb yuav raug cais ntawm Vajtswv, tiamsis Yexus coj peb los muaj feem cuam 

rau ntawm Vajtswv. Tsis yog raug txojkev phem, kev tsis dawbhuv thiab txojkev tuag, 

tiamsis Nws coj peb los rau ntawm txojkev dawbhuv mus tau txojsia mus ibtxhis. Yog li 

ntawd peb yuav tsis saib thiab xyaum li lub ntiajteb uas yog ntshaw txog txojkev ua plees 

ua yi, ntshaw luag tus, ntshaw ua txojkev phem rau lwmtus.  Peb xyaum ua lub 

neejtshiab, muaj dua lub siab tshiab vim peb txojkev ntseeg kev cia siab rau Yexus.   

III. Tus Thwjtim Paulus sau haistias “You were taught, with regard to your former way of life, to put off your old 

self, which is being corrupted by its deceitful desires – Twb qhia nej lawm tias nej yuavtsum tsis txhob ua li tus 

tibneeg qub lawm, vim nws ua rau koj poob rau txojkev txhaum.” (Efexaus 4:22). (Show Galatians 5:24) 

 

Paulus sau rau ntseeg Kalatias tias “Those who belong to Christ Jesus have crucified the 

flesh with its passions and desires – Cov uas ntseeg Yexus Khetos, lawv twb muab tej kev 

phem uas lawv lub siab nyiam ua huv tibsi los ntsia rau saum tus ntoo khaublig lawm.” 

(Kalatias 5:24). Vajtswv Txojlus qhia kom peb txawj ua peb lub neej. Tus uas ua lub neej 

rau txojkev txhaum yuav tsis tau txojsia. Tus uas ua lub neej rau Yexus tus ntawd tau  

 

txojsia. Peb yuav txawj ua lub neej lawv li Tswv Yexus Khetos ces yuavtsum yog tau lub neej tshiab. Tus 

Thwjtim Paulus qhia peb tias nws muaj dua ib txojkev, txojkev ntawd yog Yexus txoj. Tswv Yexus qhia kom peb 

yuavtsum lees peb tej kev txhaum thiab tsis txhob tig mus ntsia txojkev phem nyob rau hauv lub ntiajteb no lawm.   

 

St. Augustine yog ib tus Xibhwb uas muaj lub npe nto moo lug txog nws tes dejnum uas 

nws sau cob qhia rau cov ntseeg. Nws tej ntawv uas nws sau yav tag los tibneeg tseem 

niaj hnub muab luam tawm coj los siv. Tiamsis nws lub neej ua ntej nws los ua xibhwb 

no zoo li cas? St. Augustine nyob rau lub nroog hu Carthage, North Africa, nws kuj poob 

mus rau txojkev txhaum ntau yam. Vim muaj nws niam thiab cov ntseeg pab txhawb 

nws, nws thiaj li tau los ntseeg Vajtswv. Muaj ib hnub nws mus taug kev ua si, muaj ibtus 

qub hluas nkauj uas nws tau deev yav tag los hu nws ntawm kev tias, “Augustine, It is I – 

Augustine yog Kuv!” St. Agustine teb tias “Yes! It is not I – Yog! Tiamsis nws tsis yog  

 

kuv!” St. Augustine totaub tias nws yog tus tibneeg tshiab los ntawm nws txojkev ntseeg Vajtswv. Nws tsi yog tus 

tibneeg qub, nyiam txojkev qub, ua lub neej qub, tiamsis nws yog tus tibneeg tshiab ua lub neej tshiab, nws thiaj li 

haistias “Yes! It is not I – Yog! Tiamsis nws tsis yog kuv!” (Show our new life in Christ) 

 

Nov yog ibtug qauv rau peb xyaum. Txawm haistias peb lub neej qub tau ua kev 

txhaum li cas los peb tsis yog tus tibneeg qub lawm. Peb tau lub neej tshiab, tau 

lub siab tshiab rau ntawm Yexus Khetos. Cia peb sawvdaws muab tus tibneeg 

qub tso tseg es ua tus neeg tshiab uas yog saib ntsoov rau ntawm Tswv Yexus 

Khetos uas yog peb tus Cawmseej. Txhuayam peb yeej ua tau, vim Vajntsujplig 

Dawbhuv yuav pub peb txawj ua lub neej los ntawm nws tej koobhmoov. 

Asmees. 

 

Thov kom Vajtswv txojlus pub rau peb sawvdaws totaub thiab tau nyob kajsiab 

lug rau ntawm Tswv Yexus Khetos lub npe. Peb txhuatus uas yog Vajtswv cov 

menyuam peb sawvdaws hais: Asmees. 

 


